
Жерлестеріміз Украинада жұдырықтасты
     Бұл күндері Мырзағали Айтжанов жетекшілек ететін бокстан Қазақстанның ұлттық құрамасы Украинада аталмыш елдің бас командасымен бірге оқу-жаттығу жиынын өткізуде.

      Қос елдің де бұл саладағы даңкы алысқа тараған. Қазақстан мен Украинада туып-өсіп, боксқа ден қойғандардың талайы әлемдік деңгейдегі жарыстарда топ жарды. Олардың қатарында Олимпиада ойындары мен дүниежүзілік додаларда жүлде алғандар көптеп саналады. Сол себепті тәжірибе алмасу мақсатында қос мемлекеттің өкілдері бірлескен оқу-жиынын өткізуде жөн көрді. Бұл басқосудың екі жақ үшін де тиімді екені даусыз. Қазақстан құрамасы жаттығу жиынын өткізумен ғана шектелмей, Укриананың Мариуполь қаласында жалауы желбіреген халықаралық турнирге де қатысты. Қазірдің өзінде аталмыш жарыстын бірнеше күні артта қалып, жүлделі орындар үшін таласатын былғары қолған шеберлерінің  есімдері белгілі болды. Бірқатар елдің белді боксшылары бақ сынап жатқан бәсекенін алғашқы айналымы 81 келі салмақ дәрежесіндегі Әділбек Ниязымбетов үшін сәтсіз аяқталды. Ол швециялық Бабақар Камараға ұтылды. Ал жүлделі орындар үшін таласқан жерлестерміздің арасынан Біржан Жақыпов (49 келі), Олжас Сәттібаев (52 келі) және Серік Сәпиевтің (69 келі) асығы алшысынан түсіп, жеңіс тұғырының ең биік сатыларына көтерілді. Ғани Жайлауов (60 келі), Василий Левит (91 келі) және Иван Дычко (+91 келі) күміс жүлдегер атанса, Данияр Елеусінов (64 келі) ((Қазақ агротехникалық университетінің студенті ) пен Данабек Сужанов (75 келі) қолаға қол созды. Командалық есепте Қазақстан құрамасы тек ринг қожайындарынан қалып қойып, екінші орынды иеленді. Үшінші орында - Өзбекстанның боксшылары.
